CONSELLERIA DE
CULTURA, LINGUA
E XUVENTUDE

EA XUNTA
3¢l DE GALICIA

CONVENIO DE COLABORACION ENTRE A CONSELLERIA DE CULTURA, LINGUA E XU-
VENTUDE, O CABIDO DO CONXUNTO CATEDRALICIO DE SANTIAGO DE COMPOSTE-
LA E A FUNDACION CATEDRAL DE SANTIAGO PARA A RESTAURACION DE DIVERSOS
BENS ARTiSTICOS DA CAPELA DO CRISTO DE BURGOS DA CATEDRAL DE SANTIAGO
DE COMPOSTELA

Santiago de Compostela, 28 de maio de 2025.
REUNIDOS
Dunha parte,

José Lopez Campos, que actua en representacion da Conselleria de Cultura, Lingua e
Xuventude en virtude do seu cargo de conselleiro para o que foi nomeado polo Decreto
60/2022, do 15 de maio de 2022, en exercicio das facultades que lle confire o artigo 34
da Lei 1/1983, do 22 de febreiro, reguladora da Xunta e da sua Presidencia, asi como o
artigo 7 da Lei 9/2007, do 13 de xufio, de subvenciéns de Galicia.

Doutra,

José Fernandez Lago, con numero de DNI , Na sua condicion de Dean da
Catedral de Santiago nomeado por decreto do Arcebispo de Santiago de Compostela de
27 de febreiro de 2021.

E doutra,

Daniel Carlos Lorenzo Santos, co nimero de DNI e enderezo a efectos de
notificaciéons na Rua do Vilar n° 1, 1° dereita de Santiago de Compostela, na sua calidade
de Director Xeral da Fundacién Catedral de Santiago de Compostela, segundo o
nomeamento efectuado polo Padroado da Fundacion na xuntanza de data do 15 de abril
de 2011 e a ampliacion de facultades outorgada mediante acordo do Padroado
adoptado en xuntanza de data 16 de maio de 2011.

Todas as partes tefien capacidade legal suficiente para outorgar o presente convenio
de colaboracién e, para tal efecto,

EXPONEN

I. Que a Xunta de Galicia asume a xestién das funcions sobre o patrimonio cultural en
virtude do Real decreto 2434/1982, do 24 de xullo, sobre traspaso de funciéns do
Estado & Comunidade Auténoma de Galicia en materia de cultura, de acordo co
establecido no artigo 2718 do Estatuto de Autonomia, en consonancia co estipulado no

artigo 148.1.16 da Constitucidon Espafiola, ambito desenvolvido na Lei 5/2016, do 4 de
maio, do patrimonio cultural de Galicia. Como indica o seu artigo 1: "o patrimonio
cultural de Galicia estd constituido polos bens mobles, inmobles ou manifestacidons
inmateriais que, polo seu valor artistico, histérico, arquitectdénico, arqueoldxico,
paleontoléxico, etnoldxico, antropolodxico, industrial, cientifico e técnico, documental ou
bibliografico, poidan ser considerados como de interese para a permanencia,
recofiecemento e identidade da cultura galega a través do tempo”.

A Lei 5/2016, do 4 de maio, declara expresamente que ten por obxecto a proteccion,
conservacion, acrecentamento, difusiéon e fomento do patrimonio cultural de Galicia, de
forma que lle sirva & cidadania como unha ferramenta de cohesién social,
desenvolvemento sustentable e fundamento da identidade cultural do pobo galego, asi
como a sua investigacion, valorizacién e transmisidn as xeraciéns futuras.

A presente lei regula no seu titulo Il o réxime de proteccidn e conservacion do
patrimonio cultural de Galicia. No capitulo primeiro do citado titulo (artigo 33)
establécese que “a Xunta de Galicia fomentarda medidas e actuaciéns dirixidas a
garantir a proteccion do patrimonio cultural de Galicia”, sen prexuizo do disposto no
artigo 32 da presente lei. Asemade, o 17-04-1985, a Xunta de Galicia e as dioceses da
Comunidade Auténoma de Galicia asinaron un convenio de colaboracion co fin de
garantir a conservacion e promover o enriquecemento do patrimonio histérico, artistico
e documental da Igrexa en Galicia. Ante isto, é necesario instrumentalizar a necesaria
colaboracion para a realizacion de actuacidns que se levaran a cabo durante o ano 2025,
no terreo da proteccidon, da conservacién e da rehabilitacion dos inmobles de
propiedade eclesidstica que forman parte do patrimonio cultural de Galicia.

A Santa Apostdlica y Metropolitana Igrexa Catedral de Santiago de Compostela (en
adiante SAMI), representada polo seu Cabido Catedralicio, € un singular monumento,
que posue valores historicos, artisticos e culturais de alto interese que a converten nun
fito Unico no marco do patrimonio cultural europeo e que viu recofecida a sta impor-
tancia e valia ao formar parte singular de dous bens incorporados a lista do Patrimonio
Mundial pola UNESCO: a Cidade Vella de Santiago de Compostela, da que constitie o
seu principal monumento e o Camifio de Santiago, do que é meta e obxectivo final da
peregrinacion.

O Camifio de Santiago constitue dende o punto de vista cultural un dos elementos mais
destacados do patrimonio espafiol, europeo e mundial que encontra a sua fundamenta-
cién histoérica na tradicién que sittda ao final deste camifio a tumba do Apédstolo Santia-
go no ediculo que deu orixe ao nacemento da catedral compostela. Interese e valor cul-

tural que transcende o meramente relixioso, pois fundamenta e axuda a construir o
concepto cultural europeo, xa que durante séculos foi un eixe fundamental de comuni-
cacion e integracién entre os paises do norte e centro de Europa e o noroeste da Penin-
sula Ibérica, converténdose nun espazo de intercambio cultural e no primeiro itinerario
cultural europeo.

O Camino Francés e o Camifio do Norte, coas suas diferentes rutas, forman xunto co
resto das principais rutas recofiecidas como son: o Camifio Inglés, o Camifio de Fisterra
e Muxia, o Camifio Portugués, interior e da costa, a Via da Prata ou Camifio Mozarabe e
o Camifio de Inverno, todas elas consideradas bens culturais integrantes do Catalogo
do Patrimonio Cultural de Galicia forman o conxunto dos Camifios de Santiago, territo-
rio histérico que caracteriza e soporta o manifestacion cultural e relixiosa da peregri-
nacion a Santiago de Compostela e o fenémeno cultural Xacobeo.

A Catedral de Santiago de Compostela é un senlleiro monumento do patrimonio cultu-
ral de Galicia, cumio da arte e arquitectura romanica, que representa e materializa a
meta e o destino final dos camifios de Santiago e polo tanto de centos de miles de pe-
regrinos que, co desexo de chegar a ela, percorren as rotas de peregrinacidon xacobeas
que desde calquera parte do mundo rematan en Compostela, nas portas da sua ca-
tedral. Caracteristicas que fan desta un elemento Unico non so do patrimonio cultural
galego send6n do patrimonio universal.

A Catedral de Santiago de Compostela foi declarada monumento histérico pola Lei do
22 de agosto de 1896 e que na actualidade ten a a consideracion de ben de interese cul-
tural conforme a disposicidn adicional primeira da Lei 16/1985, do 25 de xufio, do patri-
monio historico espafiol e a disposicion adicional primeira da Lei 5/2016, do 4 de maio,
do patrimonio cultural de Galicia.

Ademais o BIC Catedral de Santiago forma parte principal e destacada de dous bens in-
cluidos na Lista do Patrimonio Mundial da UNESCO: a cidade vella de Santiago de Com-
postela e o Camifo Francés a Santiago de Compostela, recentemente ampliado polas
duas rutas do camifio do Norte recofiecidas pola UNESCO a ruta da costa e a do interior
ou Camifo de Oviedo.

Que a Conselleria de Cultura, Lingua e Xuventude é o 6rgano da Administracién da
Comunidade Auténoma a quen lle corresponden, entre outras, as competencias e
funcions en materia de promocién da cultura e dos aspectos vinculados & proteccion,
conservacion, difusién, fomento e recuperacion do patrimonio cultural de Galicia e dos

Direccién Xeral de Patrimonio Cultural
Complexo Administrativo San Caetano
Edificio nimero 3 - 2°

15781 Santiago de Compostela

T. +34 981544 877
patrimonio.cultura@xunta.gal



XUNTA CONSELLERIA DE

CULTURA, LINGUA

DE GALICIA | ExuvENTUDE

Camifios de Santiago, asi como a elaboracidn dos anteproxectos normativos que lles
afecten.

Il. Que a Santa Apostdlica y Metropolitana Igrexa Catedral de Santiago de Compostela
(en adiante S.A.M.L), aqui representada polo Cabido Catedralicio, é un singular
monumento, que posue valores historicos, artisticos e culturais de alto interese que a
converten nun fito Unico no marco do patrimonio cultural europeo e que viu recoiecida
a slla importancia e valia ao formar parte singular de dous bens incorporados 4 lista do
Patrimonio Mundial pola UNESCO: a Cidade Vella de Santiago de Compostela, da que
constitie o seu principal monumento e o Camifio de Santiago, do que é meta e
obxectivo final da peregrinacion.

[ll. Que a Fundacion Catedral de Santiago é unha fundacién de caracter privado
constituida o 23 de xullo de 2008 e inscrita no Rexistro de Fundacidéns de Interese
Galego co numero 2008/17, que conta entre os seus fins coa promocion, fomento e
difusion da Catedral de Santiago de Compostela, do seu ambito e do seu patrimonio
artistico e cultural; asi como a xestion e explotacién, para os efectos da sua posta en
valor, das infraestruturas da Catedral compostela, do seu dmbito e do seu patrimonio
artistico e cultural.

Que lle corresponde & Fundacion Catedral, en virtude da encomenda de data 5 de
setembro de 2015 realizada polo Cabido da S.A.M.l. Catedral de Santiago, a execucidn
das actuacions que se contemplan no Plan Director do Conxunto Catedralicio aprobado
por resolucion da Direccidn Xeral de Patrimonio Cultural do 9 de marzo de 2009,
incluindose a xestién e contratacién de todas as obras que se realicen consonte o
mesmo.

A Catedral de Santiago de Compostela conta dende o ano 2009 cun Plan Director do
Conxunto Catedralicio aprobado por resolucion da Direccion Xeral de Patrimonio
Cultural do 9 de marzo de 2009. Este documento prevé e desenvolve un programa de
actuacions dirixidas a conservacién, restauracién e posta en valor do conxunto
catedralicio.

O Plan Director do Conxunto Catedralicio inclde un plan de actuaciéns programadas e
un listado de estudos complementarios que é necesario desenvolver e executar para
garantir a correcta e necesaria conservacion das fabricas do monumento, a
funcionalidade e significacion dos seus espazos, os usos culturais que alberga e a sua
posta en valor para garantir a sla axeitada preservacion e transmisién as xeracions

vindeiras. As actuacidéns propostas no devandito Plan Director clasificdbanse como
actuacions prioritarias, secundarias e de remate.

Dende o ano 2009, o Cabido Catedralicio e a Fundacién Catedral de Santiago, a Xunta
de Galicia, a Administracién Xeral do Estado e o Consorcio de Santiago vefien
promovendo e desenvolvendo un programa dirixido a atender e realizar as actuacions
mais necesarias e urxentes daquelas que se previan no documento do Plan Director,
tendo alcanzado neste momento un alto grado de execucidn que alcanza
principalmente as naves maior e do cruceiro e a cabeceira da catedral, asi como as suas
fachadas occidental, oriental e norte.

Este alto grado de desenvolvemento dos traballos de conservacién e restauracién do
conxunto catedralicio, a pesar dos importantes investimentos realizados, non ten
alcanzado a totalidade de paramentos, ambitos e capelas do conxunto catedralicio.
Entre aquelas que precisan dunha intervencién de conservacién axeitada, conforme as
previsiéns do Plan Director, atopase a capela do Cristo de Burgos que estd acaroada a
fachada norte da nave maior ocupando o espazo que separa a catedral do pazo
episcopal.

Nesta capela, recofiecible de forma singular, xa se ten actuado nas campafas anterior-
mente realizadas corrixindo aqueles efectos e axentes de deterioracion mais graves.

E necesario continuar co programa de restauracién do conxunto catedralicio e desta ca-
pela en concreto, actuando agora nalguns dos elementos artisticos do seu interior. Es-
tas actuacidns van permitir avanzar para conseguir este obxectivo.

DESCRICION DAS INTERVENCIONS PROPOSTAS NOS BENS ARTISTICOS:

1. Restauracién do retablo da Crucifixion, retablo de santa Maria Salomé e retablo do
pranto de san Pedro.
Os traballos previstos son os seguintes:
- Estudos, documentacién e sequimento da obra.
- documentacién fotografica
- documentacién grafica do retablo e mesa de altar
- estudo da superficie do retablo mediante lupas binoculares
- elaboracion de informe final e plan de mantemento.
- Traballos de restauracion no retablo e mesa de altar
- intervencion de urxencia
- realizacion de probas

- aspirado e limpeza superficial

- fixacion de estratos pictéricos

- consolidacion de soporte

- eliminacion das pezas danadas engadidas e elementos estrafios ao retablo
- reforzo, saneamento e ensamblaxe do soporte
- fixacién de fragmentos e encolado de pezas

- limpeza da superficie pictorica

- tratamento de elementos metalicos

- reconstrucion de perdas volumétricas

- reintegracion cromatica

- proteccidn final

- aplicacion de tratamento antixiléfagos

2. Restauracién do sepulcro do arcebispo Carrillo e do sepulcro do cardeal Garcia Cues-
ta.
Os traballos previstos son os seguintes:
- Estudos, documentacién e seguimento da obra.
- documentacién fotografica
- documentacién grafica do sepulcro
- estudo da superficie do retablo mediante lupas binoculares
- elaboracion de informe final e plan de mantemento.
- Traballos de restauracion no sepulcro
- intervencion de urxencia
- realizacion de probas
- aspirado e limpeza superficial
- eliminacion de biocolonizacion
- eliminacion de eflorescencias e concrecions salinas
- eliminacion de elementos estrafios e/ou prexudiciais
- consolidacién de morteiros
- fixacién da policromia
- limpeza da superficie pictorica
- tratamento de elementos metalicos
- reconstrucién de perdas volumétricas/morteiros
- colocacion de morteiros de peche de gretas e fisuras
- reintegracion cromatica
- proteccidn final

O convenio tera por finalidade xeral garantir a adecuada conservaciéon do Conxunto Ca-
tedralicio de Santiago de Compostela co fin de manter e promover a sua funcionalidade
e significacion relixiosa e cultural e pofier en valor, impulsar e acrecentar a sua funcién

cultural e manter e desenvolver, de forma sostible, os recursos e potencialidades que
posuen os valores culturais do monumento.

Ademais o BIC Catedral de Santiago forma parte principal e destacada de dous bens
incluidos na Lista do Patrimonio Mundial da UNESCO: a cidade vella de Santiago de
Compostela e o Camifio Francés a Santiago de Compostela, recentemente ampliado
polas duas rutas do camifio do Norte recofiecidas pola UNESCO a ruta da costa e a do
interior ou Camifio de Oviedo.

En virtude do exposto, a Conselleria de Cultura, Lingua e Xuventude, o Cabido
Catedralicio e a Fundacion Catedral de Santiago, tefien a vontade de establecer o
marco da colaboracion precisa para a xestion e execucién das obras de conservacion e
restauracion sinaladas e derivadas do Plan Director do Conxunto Catedralicio de
Santiago de Compostela que se sinalan neste instrumento, polo que, considerando a
sintonia de obxectivos, convefien asinar o presente convenio de colaboracién de acordo
coas seguintes

CLAUSULAS

Primeira: obxecto e finalidade do convenio.

Este convenio ten por obxecto establecer as bases de colaboracion entre a Conselleria
de Cultura, Lingua e Xuventude, a S.A.M.l. Catedral de Santiago de Compostela,
representada polo Cabido catedralicio e a Fundaciéon Catedral de Santiago, para o
financiamento das obras de restauracién de diversos bens artisticos da Capela do
Cristo de Burgos da Catedral de Santiago de Compostela.

Por outra banda, esta intervencidn esta incluida no Plan estratéxico para a proteccion e
conservacion do patrimonio cultural de Galicia da Direcciéon Xeral do Patrimonio
Cultural, dentro das medidas Conservacion das catedrais galegas e conservacion e
posta en valor dos Camifos de Santiago, do obxectivo operativo Conservar o
patrimonio cultural galego.

O convenio ten por finalidade xeral garantir a adecuada conservacién do Conxunto
Catedralicio de Santiago de Compostela co fin de manter e promover a sua
funcionalidade e significacidn relixiosa e cultual e pofier en valor, impulsar e acrecentar
a sua funcidon cultural e manter e desenvolver, de forma sostible, os recursos e
potencialidades que posuen os valores culturais do monumento.

O beneficiario final da subvencion é a S.A.M.I. Catedral de Santiago, representada polo
Cabido Catedralicio. A Fundacidn Catedral de Santiago, como beneficiaria medial da
mesma, xestionara a execucion das actuacions de conservacion e restauracion do Plan

Director por encargo da Catedral e percibird os fondos re xestionara os mesmos por
encargo da Conselleria de Cultura, Lingua e Xuventude.

Porén tamén o €, indirectamente, o patrimonio cultural comun das galegas e dos
galegos e por extensién de toda a Humanidade ao atender directamente as
necesidades de conservacién dun monumento que forma parte senlleira do patrimonio
galego, por suposto, mais tamén do patrimonio mundial.

Segunda: achega econdmica.

No estado de gastos da Lei de orzamentos da Comunidade Auténoma para o ano 2025,
estd incluida unha subvencion nominativa a favor da Fundacién Catedral de Santiago de
Compostela, con cargo a devandita aplicacion orzamentaria 13.04.433A.781.15 (CP 2015
00695) dos orzamentos xerais da Comunidade Auténoma, cunha achega econdmica
maxima de 200.000,00 €, IVE incluido, na anualidade de 2025, que ten como
denominacion: Convenio Xunta de Galicia — Fundacién Catedral de Santiago.

As actuacions a desenvolver ao abeiro do presente convenio seran as derivadas dos
proxectos especificos de restauracion achegados pola Fundaciéon Catedral de Santiago
cos seguintes orzamentos:

ACTUACIONS IMPORTE (i/IVE)
Restauracion do retablo da Crucifixion 53.482,00 €
Restauracién do retablo de santa Maria Salomé 35.090,00 €
Restauracién do retablo do pranto de san Pedro 35.090,00 €
Restauracién do sepulcro do arcebispo Carrillo 39.930,00 €
Restauracion do sepulcro do cardeal Garcia Cuesta 35.211,00 €
TOTAL ORZAMENTO 198.803,00 €

O importe da subvencidn maxima para a execucion destas intervencions é de
198.803,00 € que sera financiada con cargo a aplicacion 13.04.433A.781.15, cédigo de
proxecto 2015 00695 dos Orzamentos da Xunta de Galicia para o ano 2025, coa
desagregacién exposta.

No estado de gastos da Lei de orzamentos da Comunidade Auténoma para o ano 2025,
esta incluida unha subvenciéon nominativa a favor da Fundacién Catedral de Santiago de
Compostela, con cargo a devandita aplicacion orzamentaria 13.04.433A.781.15 (CP 2015
00695) dos orzamentos xerais da Comunidade Auténoma, cunha achega econdmica

maxima de 200.000,00 €, IVE incluido, na anualidade de 2025, que ten como
denominacion: Convenio Xunta de Galicia — Fundacion Catedral de Santiago.

Este importe maximo da subvencion inclie o custo dos presuposto de contrata da
restauracion incluido o 21% correspondente ao IVE segundo o tipo impositivo vixente.
No caso da obra inclie o custo dos presuposto de contrata calculado a partir do
presuposto de execucidon material destas incrementado polos seguintes coeficientes
considerados como maximos: 13% de gastos xerais e 6% de beneficio industrial e 0 21%
correspondente ao IVE segundo o tipo impositivo vixente e a prevision dun posible
incremento pola certificacién final das obras realmente executadas como resultado da
stia medicidén final sempre que non supere o0 10% do prezo de adxudicacion destas. En
calquera caso, a achega maxima da Conselleria de Cultura, Lingua e Xuventude, sera de
200.000,00 €, sendo a cargo do beneficiario calquera importe que supere a cantidade
citada.

En todo caso considéranse gastos subvencionables os gastos especificados no artigo 29
da Lei de Subvencions de Galicia, que respondan de xeito indubidable a natureza da
actividade subvencionada e se realicen no periodo de vixencia do convenio.

Sera compatible a percepcion doutras axudas para 0 mesmo proxecto sempre que,
illada ou en concorrencia con subvenciéns ou axudas doutras administraciéns publicas
ou doutros entes publicos ou privados, non supere o custo da actividade que vai
desenvolver o beneficiario.

Terceira: obrigas do beneficiario.

A Fundacion Catedral de Santiago, queda obrigada ademais a:

Contratar as empresas especializadas e os medios humanos, técnicos e materiais
necesarios para o idéneo desenvolvemento dos traballos, de acordo coa lexislacion de
contratos do sector publico.

Executar, no prazo de vixencia do convenio, a inversion obxecto deste.

Solicitar @ Conselleria de Cultura, Lingua e Xuventude da Xunta de Galicia e ao resto
das administracions competentes, os informes, as autorizacions e licenzas preceptivas
das actuacidéns, asi como de calquera modificacién que xurda no seu desenvolvemento.

O beneficiario consinte expresamente na inclusion dos datos relevantes deste convenio
nos rexistros publicos que proceda, de acordo co artigo 16 da Lei de subvenciéns de
Galicia.

En todo o material grafico e divulgativo que se realice do proxecto, engadirase a imaxe
institucional da Xunta de Galicia e do resto das partes, como entidades colaboradoras e
en especial no cartel no que se dea informacién das intervenciéns. E dicir, no cartel de
obra/restauracién aparecera tanto a imaxe institucional da Xunta de Galicia coma o
importe econdmico que achega esta entidade.

Contratar e promover a execucion das obras conforme ao proxecto de intervencién
redactado con este obxecto, que deberd contar coa autorizacion da Direccion Xeral do
Patrimonio Cultural, e conforme as determinaciéns e cautelas a prol da salvagarda do
patrimonio cultural que contefia a Resolucidn pola que se autorizan as obras.

Contratar s persoas competentes que se vaian encargar da direccion facultativa das
obras (direccion de obra, direccion de execucidn material das obras e coordinacién de
seguridade e saude).

Comunicar a Direccidon Xeral de Patrimonio Cultural a data de inicio e recepcién das
obras/restauracién para comprobar a adecuada xustificacion da subvencién aos efectos
do previsto no art. 30.2 da Lei 9/2007, do 13 de xuiio, de subvencions de Galicia.

Xustificar, en tempo e forma, de acordo coa forma indicada no convenio, os gastos
realizados ao abeiro do mesmo.

Enviar & Direccidon Xeral de Patrimonio Cultural, unha vez finalizada a intervencion, a
memoria final da intervencién na que se documente adecuadamente todo o proceso
levado a cabo en todas e cada unha das fases das obras e para todas as disciplinas
aplicadas, conforme determina o artigo 43.2 da Lei 5/2016 do patrimonio cultural de
Galicia.

Como beneficiaria final das obras a S.A.M.l. Catedral de Santiago de Compostela,
representada polo Cabido Catedralicio, debera realizar un acto expreso de aceptacién
das mesmas que se formalizara mediante a sinatura dunha acta de aceptacion da sua
entrega, tendo en conta as condicions de execucion das obras, asi como o seu destino
final aos usos culturais e de culto previstos no presente convenio. As actuaciéns
necesarias para o cumprimento deste requisito correran a cargo da Fundacidn Catedral,
incluindo a xustificacion formal do emprego dos fondos de conformidade coa Lei
9/2007, do 13 de xuio, de subvencions de Galicia.

Cuarta: comision paritaria de seguimento.

Noméase unha comisiéon mixta de seguimento e control integrada por dous membros
da conselleria de Cultura, Lingua e Xuventude e dous membros da Fundacion Catedral

de Santiago. Esta comisién sera a encargada de solucionar as controversias que se
poidan suscitar na interpretacion do convenio.

Quinta: xustificacion dos investimentos.

Gastos subvencionables: considéranse subvencionables os gastos especificados no
artigo 29 da Lei de Subvenciéns de Galicia, que respondan de xeito indubidable a
natureza da actividade subvencionada e se realicen no periodo de vixencia do convenio.
Consideraranse subvencionables os gastos que respondan de xeito indubidable a
natureza da actividade subvencionada dende o 1 de xaneiro do 2025 ata a data limite de
vixencia do convenio.

Os tributos son gasto subvencionable cando o beneficiario da subvenciéon os aboa
efectivamente. En ningln caso se consideran gastos subvencionables os impostos
indirectos cando sexan susceptibles de recuperacién ou compensacién, nin os impostos
persoais sobre a renda.

De acordo co artigo 29.2 da Lei de subvencions de Galicia, considerarase gasto
realizado o que foi efectivamente pagado con anterioridade a finalizacién do periodo de
vixencia do convenio.

Para a percepcién das axudas concedidas sera necesario presentar ante a Direccion
Xeral de Patrimonio Cultural, orixinal ou copia compulsada da documentacién que a
seguir se relaciona.

Documentacién que ten que presentar o beneficiario:

Memoria da actuacion, xustificativa do cumprimento das condiciéons impostas neste
acordo, coa indicacion das actividades realizadas e dos resultados obtidos.

Memoria econdmica xustificativa do custo das actividades realizadas, asinada polo
organo competente da entidade beneficiaria, que contera:

Unha certificacion de obra asinada pola direccidn facultativa das obras e a empresa
adxudicataria, na que figure a conformidade da entidade beneficiaria, e no seu caso
unha relacién clasificada de gastos e investimentos, sequndo o modelo que se xunta
como anexo |.

Os tres orzamentos que, en aplicacion do artigo 29.3 da Lei 9/2007, de 13 de xufio, de
Subvenciéns de Galicia, tefa solicitado o beneficiario.

As facturas ou os documentos de valor probatorio equivalente no trafico xuridico
mercantil ou con eficacia administrativa.

Extractos ou certificacions bancarias acreditativos do pagamento, por medios
bancarios, das facturas que forman parte da conta xustificativa. No suposto de que o
xustificante de pagamento inclla varias facturas, deberan xuntar unha relacién delas.

Declaracion responsable expedida polo érgano competente da entidade beneficiaria,
comprensiva das axudas percibidas ou solicitadas para este proxecto, na que se indique
a entidade que a concede, a data e o importe total concedido, segqundo o modelo que se
xunta como anexo |l.

Declaracion responsable de titularidade da conta bancaria (anexo Ill).

Declaracién responsable do 6rgano competente da entidade beneficiaria, de estar ao
dia no cumprimento das obrigas tributarias ou fronte a Seguridade Social e de non ter
pendente de pagamento ningunha outra débeda coa Administracién publica da
Comunidade Auténoma (anexo IV).

O prazo maximo para a presentacion da documentacién xustificativa sera ata o 30 de
novembro de 2025.

Pagamento da subvencién: realizarase logo de comprobar a xustificacion presentada e
a realizacion do proxecto para o cal se concedeu. O pagamento realizarase pola parte
proporcional da contia da subvencién efectivamente xustificada.

Pagamentos a conta: a Conselleria de Cultura, Lingua e Xuventude e podera realizar
pagamentos a conta que responderan ao ritmo de execucion das obras subvencionadas.
O importe do pagamento a conta calcularase en aplicaciéon da porcentaxe que supén a
sua achega, sen que se poida superar a contia maxima prevista. A contia restante,
aboarase cando se xustifique a porcentaxe de obra realizado que equivale a totalidade
do importe aportado, sequndo o establecido no paragrafo anterior

A Fundacion Catedral de Santiago deberda presentar igualmente cando remate a
totalidade da obra, a documentacion xustificativa da realizacién da totalidade da obra.
O pago do importe total da contia prevista non sera considerado pago a conta.

Os pagamentos a conta que realice a Conselleria de Cultura, Lingua e Xuventude non
poderan superar o 80% do importe total subvencionado, debéndose reservar o 20%
restante para a derradeira xustificacion a aportar xunto coa documentacidn
correspondente a finalizacién da porcentaxe de obra correspondente.

Sexta: Facultades da Conselleria de Cultura, Lingua e Xuventude.

A Conselleria de Cultura, Lingua e Xuventude, a través dos seus servizos técnicos,
resérvase a facultade de realizar as inspecciéns e as comprobaciéons que considere

Direccién Xeral de Patrimonio Cultural
Complexo Administrativo San Caetano
Edificio nimero 3 - 2°

15781 Santiago de Compostela

T. +34 981544 877
patrimonio.cultura@xunta.gal



XUNTA CONSELLERIA DE

CULTURA, LINGUA

DE GALICIA | ExuvENTUDE

necesarias co fin de asegurar o cumprimento das normas e requisitos cos que se
concede esta axuda.

A Conselleria de Cultura, Lingua e Xuventude non asume mais obriga que a de
transferir as cantidades previstas na cladusula segunda do presente convenio.

O asinamento deste convenio non implica relacién contractual de ningun tipo entre as
persoas que vaian desenvolver as actividades previstas e mais a Xunta de Galicia, de tal
xeito que a esta non se lle pode esixir responsabilidade ningunha nin directa, nin
indirecta, nin subsidiaria polos actos ou feitos acaecidos no desenvolvemento do
convenio.

Sétima: Periodo de vixencia.

O presente convenio entrara en vigor o dia da suUa sinatura e estard vixente ata o 31 de
decembro de 2025.

Previo informe favorable da Comision de Seguimento poderan propofierse e solicitarse
prorrogas do periodo de vixencia deste convenio debéndose tramitar a oportuna
addenda ao mesmo.

En base ao disposto no artigo 31.4 da Lei 14/2013, do 26 de decembro, de
racionalizacion do sector publico autondmico, os convenios subscritos pola
Administracion xeral da Comunidade Auténoma e as entidades instrumentais do sector
publico autondmico poderan ser obxecto de modificacion cando tefian como finalidade
o logro dos obxectivos de estabilidade orzamentaria e sustentabilidade financeira. As
ditas modificacions teran por obxecto a reducién do volume das obrigas ou a
ampliacion do seu prazo de execucién.

Admitiranse xustificacions de pagos realizados desde o 1 de xaneiro de 2025.

Poderanse presentar xustificacions de pagos realizados ao longo do ano.
Oitava: Notificacion electrodnica.

Segundo o artigo 14,2 da Lei 39/2015, do 1 de outubro, do procedemento administrativo
comun das Administracions Publicas, os colectivos que estan obrigados a relacionarse a
través de medios electronicos coas administracions publicas, e polo tanto, a recibir
notificacions por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigados a relacionarse electronicamente coa Administracion e, os empregados
das administracions publicas para os tramites que realicen con elas por razéon da sua
condicién de empregado publico.

As notificacions realizaranse sé por medios electrdnicos a través do Sistema de
Notificacion Electronica de Galicia Notifica, https://notifica.xunta.gal. Para poder
acceder a unha notificacidon electroénica, o interesado deberd contar cun certificado
electrdénico asociado ao NIF que figure como destinatario da notificacién (persoa fisica
ou xuridica). Asi mesmo, o interesado pode autorizar a calquera outra persoa a acceder
ao contido das suas notificacidns.

Novena: Outras obrigas do beneficiario.

A Fundacion Catedral de Santiago queda obrigada a:

a) Non alterar o destino da achega.

b) Realizar a correspondente execucién sequndo os documentos técnicos dos proxectos
contemplados neste convenio e autorizados pola Direccién Xeral de Patrimonio Cultural
e as condiciéns que poidan figurar na devandita autorizacion.

c) Admitir as inspeccidns e os controis que establezan os servizos técnicos da
Conselleria de Cultura, Lingua e Xuventude.

d) Efectuar a xustificacion de gasto na forma preceptuada neste convenio.

e) Prestar colaboracion e facilitar canta documentacidn lle sexa requirida no exercicio
das funcions de control que lle corresponden a Intervencion Xeral da Comunidade
Autdonoma, ao Consello de Contas e ao Tribunal de Cuentas.

f) O beneficiario deberd dar cumprimento aos deberes de publicidade que se establecen
no artigo 18 da Lei 38/2003, de 17 de novembro, xeral de subvencions, modificado polo
artigo 30 da Lei estatal 15/2014, de 16 de setembro, de racionalizacion do sector
publico e outras medidas de reforma administrativa.

Décima: Subcontratacion e reintegro.

A Fundacion Catedral podera subcontratar a totalidade, e dicir, 0 100% da actividade
subvencionada. En ningun caso poderan subcontratarse actividades que, aumentando o
custo da actividade subvencionada, non acheguen valor engadido ao seu contido.

Considérase subcontratacion a concertacién total ou parcial da actividade que
constitle o obxecto da subvencién. Quedan féra deste concepto os gastos nos que ten
que incorrer a entidade para a realizacion de seu da actividade subvencionada.

En todo o non previsto expresamente nesta clausula para a subcontratacién, estarase
ao disposto no artigo 27 da Lei de subvencions de Galicia e no artigo 43 do seu
regulamento.

Procedera o reintegro parcial ou total da subvencién nos casos previstos no artigo 33
da Lei de subvencions de Galicia.

Décimo primeira: Réxime xuridico.

En todo o non previsto no presente convenio sera de aplicacion a Lei 9/2007, do 13 de
xufio, de subvencidns de Galicia e a sua normativa de desenvolvemento. Aplicarase con
caracter supletorio a Lei 38/2003, do 17 de novembro, xeral de subvencidns.

As cuestions litixiosas xurdidas da aplicacion do presente convenio, e non solucionadas
en via administrativa, seran resoltas pola xurisdicion contencioso-administrativa.

Décimo segunda: Publicidade do convenio.

Sera de aplicacion no relativo @ publicidade e rexistro do convenio o disposto na Lei
1/2016, de 18 de xaneiro, de transparencia e bo goberno, asi como na disposicion
adicional do Decreto 132/2006, de 27 de xullo, pola que se regulan os rexistros publicos
creados nos artigos 44 e 45 da Lei 7/2005, de 29 de decembro, de orzamentos xerais da
Comunidade Autonoma de Galicia para o ano 2006.

Asemade procederase a inscricion do convenio no Rexistro de Convenios, de
conformidade co establecido no artigo 5 do Decreto 126/2006, de 20 de xullo, polo que
se regula o Rexistro de Convenios da Xunta de Galicia e comunicarase a Base de datos
Nacional de Subvencions en cumprimento do disposto nos artigos 18 y 20 da Lei
38/2003, de 17 de novembro, xeral de subvencions.

Décimo terceira: Rescision do acordo.

O presente convenio resolverase por incumprimento total ou parcial dalgunha das
clausulas que o regulan.

E en proba de conformidade cos termos do presente convenio, as partes
comparecentes asinano e rubricano por cuadriplicado no lugar e na data expresados.

Pola Conselleria de Cultura, Lingua e Pola Fundacién Catedral de Santiago
Xuventude
José Lopez Campos Daniel Carlos Lorenzo Santos

Polo Cabido Catedralicio

José Fernandez Lago

ANEXO |

MEMORIA ECONOMICA DO CUSTO DAS ACTUACIONS

Don/

Dna_ — — — — — — — — — — con
DNI___ — — — - en nome e representacion da
entidade_____ e
____________ ,conCIF______________________

DECLARA

Que os gastos que de seguido se relacionan, tefien relacidon directa co convenio de
colaboracion asinado coa Conselleria de Cultura, Lingua e Xuventude para

Acredor N° fra. Data fra. Importe Data pago

Suma dos investimentos

Lugar e data

Sinatura

ANEXO Il

DECLARA;I(')N EXPRESA DAS AXUDAS SOLICITADAS E CONCEDIDAS PARA AS MESMAS
ACTUACIONS E DECLARACION DE NON ATOPARSE INCURSO/A EN NINGUNHA DAS
PROHIBICIONS PARA OBTER A CONDICION DE BENEFICIARIO DE AXUDAS.

Don/
Dona____ e e e e e e e _ e __ con
DNI___ L L L e,

en nome e representacion da
entidade

CIF___

DECLARA BAIXO A SUA RESPONSABILIDADE:

Que para a sequinte actvacion______________________________________________
a devandita entidade solicitou ou obtivo as axudas e ingresos que se relacionan a
continuacion:

AXUDAS/INGRESOS CONCEDIDOS

Oraanismos Ano Imborte (€) Disbosicidon reauladora

AXUDAS/INGRESOS SOLICITADOS

Oraanismos Ano Imborte (€) Disbosicidon reauladora

Asi mesmo, a entidade comprométese a comunicar inmediatamente cantas axudas
solicite ou obtefia, para as mesmas actuacions, doutras administracions publicas ou
doutros entes publicos ou privados, nacionais ou internacionais, a partir da data desta
declaracion.

B) Que non se atopa incurso/a en ningunha das prohibiciéns para obter a condicidon de
beneficiario recollidas no artigo 10.2 da Lei 9/2007, do 13 de xufio, de subvencions de
Galicia.

E para que asi conste ante a Conselleria de Cultura, Lingua e Xuventude, asina esta
declaracion no lugar e na data abaixo indicados.

______________________ f—__,de de 2025.

ANEXO Il

DECLARACION DE TITULARIDADE DE CONTA BANCARIA

Don/

Dna__ _ , con
DNI_______ en nome e representacion da
entidade_____ o
_,con CIF

DECLARA BAIXO A SUA RESPONSABILIDADE:

Que a entidade a cal represento é titular da conta corrente que de seguido se indica,
para os efectos da percepcion da subvencién derivada da sinatura deste convenio de
colaboracion.

IBAN (2 dixitos)

Entidade: (4 dixitos)
Sucursal: (4 dixitos)

Dixito de control: (2 dixitos)

NUm. de conta: (10 dixitos)

(Lugar e data)

(Sinatura)

ANEXO IV
Don/Dna_ i jcon
DNI___ — — — ——_——e_, en nome e  representacion da
entidade_____ e , con CIF e

DECLARA BAIXO A SUA RESPONSABILIDADE

Que se atopa ao dia no cumprimento das obrigas tributarias e fronte a Seguridade
Social e que non ten pendente de pagamento ningunha outra débeda coa
Administracion publica da Comunidade Auténoma.

Que non ten pendente ningunha obriga por reintegro de subvenciéns.

(Lugar e data)

(Sinatura)

